Տեղեկանք-հիմնավորում
«Մեղրի հիդրոէլեկտրակայանի կառուցման մասին» ՀՀ կառավարության որոշման նախագծի վերաբերյալ
Արաքս սահմանային գետի վրա հիդրոէլեկտրակայաններ կառուցելու և շահագործելու նպատակով ՀՀ կառավարության և ԻԻՀ կառավարության միջև 2007թ. և 2008թ. ստորագրվել են միջկառավարական երկու համաձայնագրեր, որոնք վավերացվել են երկու երկրների խորհրդարանների կողմից:

 
2009թ. ապրիլի 14-ին ՀՀ Նախագաի` ԻԻՀ կատարած այցի ընթացքում ՀՀ էներգետիկայի և բնական պաշարների նախարարության և ԻԻՀ էներգետիկայի նախարարության միջև ստորագրվել է Փոխըմբռնման հուշագիր Մեղրի ՀԷԿ-ի կառուցման ֆինանսավորման սխեմայի վերաբերյալ, ընդ որում` իրանական կողմը պատրաստակամություն է հայտնել ներդրումների վերադարձի ողջ ժամակնակահատվածում իրանական ներդրողից գնել Մեղրի ՀԷԿ-ի արտադրած էլեկտարէներգաիայի ամբողջ ծավալը:

Որպես ներդրող ընկերություն ԻԻՀ էներգետիկայի նախարարությունը ներկայացրել է <<Ֆարաբ-Սեպասադ>> համատեղ ընկերակցությունը, որի հետ շուրջ 10 ամիս քննարկումների արդյունքում նախապատրաստվել է Մեղրի հիդրոէլեկտրակայանի կառուցում-տնօրինում-շահագործում-փոխանցում հիմունքներով կառուցման Թույլտվության պայմանագրի նախագիծ` իր համապատասխան հավելվածներով: Ըստ Թույտվության Պայմանագրի նախագծի` ներդրող ընկերությունն ինքնուրույն լուծելու է Մեղրի ՀԷԿ-ի կառուցման և շահագործման հետ կապված ֆինանսական միջոցների հայթայթման  և կազմակերպական բոլոր հարցերը: Շինարաությունը պետք է իրականացվի 5 տարվա ընթացքում, որից հետո 15 տարի Մեղրի ՀԷԿ-ի արտադրած էլեկտաէներգիան պետք է տեղափոխվի Իրան` ներդրողի կողմից կառուցվող 230 կՎ լարման էլեկտրահաղորդման գծով: Շահագործման 15-րդ տարվա ավարտին  Մեղրի  ՀԷԿ-ը պետք է անհատույց փոխանցի հայկական կողմին: Ընդ որում, համատեղ փորձարկումներով պետք է հիմնավորվի, որ ՀԷԿ-ի էլեկտամեխանիկական և հիդրոմեխանիկական սարքավորումներն ունեն օգտակար շահագործման առնվազն 10 տարվա ռեսուրս, իսկ թունելը և ինժեներական կառույցները` առնվազն 30 տարվա ռեսուրս: 

Նախնական պայմանավորվածության համաձայն` Մեղրի ՀԷԿ-ի շինարարության և շահագործման ընթացքում իրանական ներդրող ընկերությանը պետք
է տրամադրվեն հարկային և մաքսային արտոնություններ, որի հետ կապված` ՀՀ կառավարության որոշման նախագծով հանձնարարական է տրվում ՀՀ էներգետիկայի և բնական պաշարների նախարարին` ՀՀ օրենսդրությամբ սահմանված կարգով, ՀՀ կառավարության քննարկմանը ներկայացնել 2007 թվականի մարտի 19-ն ՀՀ Մեղրի քաղաքում Հայաստանի Հանրապետության Կառավարության և Իրանի Իսլամական Հանրապետության Կառավարության միջև ստորագրված «Արաքս գետի վրա հիդրոէլեկտրակայաններ կառուցելու և շահագործելու բնագավառում համագործակցության մասին» համաձայնագրում փոփոխություններ և լրացումներ կատարելու վերաբերյալ առաջարկությունը:  
ՏԵՂԵԿԱՆՔ

«Մեղրի հիդրոէլեկտրակայանի կառուցման մասին» ՀՀ կառավարության որոշման նախագծի ընդունմամբ պետբյուջեի եկամտային և ծախսային մասերում փոփոխություններ կատարելու վերաբերյալ


«Մեղրի հիդրոէլեկտրակայանի կառուցման մասին» ՀՀ կառավարության որոշման նախագծի ընդունումը պետբյուջերի եկամտային և ծախսային մասերում փոփոխություններ չի առաջացնում: 

ՏԵՂԵԿԱՆՔ

«Մեղրի հիդրոէլեկտրակայանի կառուցման մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ կատարելու վերաբերյալ

«Մեղրի հիդրոէլեկտրակայանի կառուցման մասին» ՀՀ կառավարության որոշման նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնում:












